                                                                                                                    Дзядзька Мікалай

                     Выратавальны даведнік 

                                                 па граматыцы 

                          англійскай мовы.
 Мой юны сябар,

раней ты атрымаў ад мяне Англійска-беларускі слоўнік. Спадзяюся, ён быў табе някепскім памочнікам.

Зараз ты трымаеш у руках гэты маленькі даведнічак, які ўтрымлівае ў сціслай форме ўвесь школьны курс англійскай граматыкі Яго  дастаткова, каб  чытаць і перакладаць з англійскай самыя розныя тэксты. Гэта ягоная асноўная задача. 

Але ён будзе карысным і пры падрыхтоўцы да здачы тэстаў. 

 Калі ж табе патрэбныя розныя тонкасьці, то для гэтага трэба шукаць іншыя, таўсьцейшыяі болей падрабязныя граматыкі, якія напісалі англічане ці з цягам часу напішуць беларускія лінгвісты. Мо такім мовазнаўцам станеш і ты. Бог табе у дапамогу,  дружа.

Добра вучыся дзеля сваёй выгады, гонару сваёй сям’і і дзеля славы нашай прыгожай Радзімы Беларусі. 

                                                                                            Твой сябар,

                                                                                                                  дзядзька Мікалай.

Матэрыял у гэтым даведнічку разглядаецца ў такім парадку:

1.  Артыкль The Article.
2.  Назоўнік The Noun.
3.  Прыметнік  the Adjective.
4.  Прыслоўе The Adverb.
5.  Займеннік The Pronoun.
6.  Лічэбнік. The Numeral.
7.  Дзеяслоў The Verb. 
8.  Дзеепрыметнік  і канструкцыі з ім. The Participle.
9.  Дзеепрыслоўе і канструкцыі з ім. The Gerund
10.  Умоўныя сказы. Conditional Sentences.
11.  Інфінітыў The Infinitive.
12.  Дзеяслоўныя канструкцыі

13.  Словаўтварэнне.

Артыкль  The Article
У англійскай мове ёсць два артыклі: азначальны артыкль і неазначальны артыкль.

Азначальны артыкль the вымаўляецца як [(e ] перад словамі, што пачынаюцца з зычнага гуку і як [(i] перад словамі, што пачынаюцца з галоснага.
the book [δe bu:k], the apple [δi æpl]

Неазначальны артыкль у форме a ўжываецца перад словамі, што пачынаюцца на зычную.

Перад словамі, што пачынаюцца на галосную ён мае форму an.
A bat  [æ  bæt], an apple [æn  æpl] 
Азначальны артыкль паказвае на канкрэтны аб’ект, абазначаны назоўнікам.

        I think the day is too hot. Мяркую, што дзень занадта спякотны. 

Ён ужываецца з назоўнікамі ў адзіночным і множным ліках у наступных тыповых сітуацыях.

1.Указанне на аб’ект, што знаходіцца ў полі зроку суразмоўнікаў.

I don’t like the boy. Гэты хлапец мне недаспадобы.
2.Спасылка на аб’ект, вядомы суразмоўнікам з супольнага мінулага досведу.
                 How much did you pay for the car? Колькі ты заплаціў за легкавік?
3.Дадатковая канкрэтызацыя аб’екта пра указанне на пэўныя прыкметы, якія адрозніваюць даны аб’ект ад падобных яму.

The highest building is the Cathedral. Найвышэйшы гмах- кафедральны збор.  

4.Уключэнне аб’екту ў лік ужо вядомых паказвае, што такі аб’ект складае неад’емную частку іншага, ужо вядомага суразмоўнікам.

         The author is Henry Miller. Аўтар- Генры Мілер.
     5.Для родавай характарыстыкі аб’екту. 

       The Belarusan is the most pure Slavonic language. Беларуская мова- найчысцейшая славянская мова.
Неазначальны артыкль ужываецца

1.Пры называнні аб’екта як такога.

This is a very dull story. Гэта надта нудная гісторыя.
2.Колькасная характарыстыка аб’екта, дзе артыкль набліжаецца да значэння “адзін”.

Give me a sharp knife. Дай мне войстры нож.

Адсутнасць артыклю ці, інакш, нулявы артыкль, бывае
1.Пры называнні аб’екта як такога. Часцей гэта рэчыва, адцягнены панятак ці няпэўная колькасць прдметаў.

Cucumbers are green. Гуркі зялёныя.
We had a cup of coffee and a bun. Мы выпілі кубачак кавы з булачкаю.
2. Адцягненне ад матэрыяльнага зместу аб’екту, пераважанне ў сэнсе выказвання дзейнасці, атаесамленай з гэтым аб’ектам. Зазвычай, такія назоўнікі ўваходзяць у  склад розных словазлучэнняў.

I went to bed at nine.  Я лягла спаць а дзевятай. He is in hospital. Ён у шпіталі.
З назоўнікамі ўласнымі артыкль звычайна не ўжываецца.

Але калі маюцца на ўвазе усе члены сям’і, то ўжываецца азначальны артыкль. 

The Bushes have ruled America for many years. Бушы /г. зн. сям’я Бушаў/ кіравалі Амэрыкаю шмат гадоў.
Таксама перад геаграфічнымі назвамі, якія складаюцца з агульнага назоўніка і азначэння ўжываецца азначальны артыкль.

The United States, the Black Sea  Злучаныя Штаты, Чорнае мора.
Азначальны артыкль ужываецца таксама перад назвамі рэк і горных ланцугоў. 

The Svislach, the Mississipi, the Alps. Свіслач, Місісіпі, Альпы
Назоўнік  The Noun

Назоўнік у англійскай мове не мае роду. Род жывых істот вызначаецца паводле полу ці паводле традыцыі, скажам, як у нас “ластаўка” і для самца і для самкі. Род нежывых рэчаў у нешматлікіх выпадках  вызначецца паводле традыцыі. Так, карабель/ship традыцыйна замяняецца займеннікам  she/яна. Англійскія назоўнікі маюць два лікі: адзіночны і множны. Множны лік утвараецца далучэннем канчатку –s ці  -es да формы адз. л.

	               [s]

   пасля глухіх зычных
	               [z]

пасля звонкіх зычных 

       і галосных
	                [iz]

пасля свісцячых і шыпячых 

                 гукаў

	Boots

Steps

Cooks

Kite-kites
	Boys

Homes

Pens

Door-doors
	Noses

Cages

Glasses

Church-churches

	  Вынятак.   Наступныя  частыя  назоўнікі маюць асобыя формы множнага ліку.

                     Man- men                  Knife-knives    life-lives

                     Woman- women        Wife-wives       leaf -leaves     

                     Child-children           Scarf-scarves     mouse - mice

                     Goose-geese              Wolf-wolves      louse - lice

                     Tooth-teeth                Thief-thieves     sheep - sheep 

                     Foot- feet                   Loaf-loaves       swine - swine

                     chick-chicken            Shelf- shelves    deer - deer
Ёсць яшчэ з паўдзесятка рэдкаўжывальных словаў з нестандартнай формай мн. л.     


Канчатак –es  дадаецца да назоўнікаў, што ў адз. л. канчаюцца на літары s, ss, x, sh, ch, tch.

Fox-foxes, match-matches ліса- лісіцы, запалка- запалкі
Гэты ж канчатак утварае мн. л. ад словаў, што канчаюцца на літару –о.

Hero-heroes, potato- potatoes герой-героі, бульбіна - бульба; але piano- pianos піяніна   

Калі назоўнік у адз. л. канчаецца на –у, то ў мн. л. –у пасля зычных мяняецца на –і, пасля  галосных застаецца.

Сity- cities, lady- ladies горад-гарады, пані- пані
Boy-boys, day-days хлопец- хлопцы, дзень- дні
Назоўнікі sheep i fish маюць аднолькавую форму ў адз. і мн. л. Але калі маюцца на ўвазе розныя віды рыб, то ўжываецца форма fishes.

Назоўнік news ужываецца заўжды з дзеясловам у адз. л.

  It is a good piece of news. Гэта добрая навіна.

 Таксама словы hair, fruit ужываюцца ў адз. л. 

   His hair is dark. У яго цёмныя валасы.

Часам словы family, police і падобныя зборныя назоўнікі ўжываюцца з дзеясловамі-выказнікамі ў мн. л. У такім разе  маюцца на ўвазе ўсе члены названай супольнасці.
Пэўная колькасць пазычаных з грэцкай мовы і лаціны словаў- пераважна гэта навуковыя тэрміны- захоўваюць сваю форму множнага ліку. Адметнасці тут такія:

Грэцкія словы ніякага роду з канчаткам -on маюць у мн. л. канчатак -а: phenomenon- phenomena  з’ява- з’явы
Лацінскія словы  н. р. на  -um  маюць у мн. л. -a, словы м.р. на  -us маюць у мн. л. канчатак -i.

stratum - strata пласт- пласты, focus-foci ачаг - ачагі/ фокус-фокусы.    

У англійскай мове адрозніваюцца злічальныя і незлічальныя назоўнікі.

Назоўнікі злічальныя- тыя, якія можна пералічыць- могуць ужывацца ў адз. і мн. ліках.

Назоўнікі незлічальныя абазначаюць адцягненыя паняцці альбо рэчывы, кшталту truth, salt “праўда, соль”. Іх нельга палічыць. Але калі яны абазначаюць асобныя прадметы з пэўнага рэчыва ці асобы від рэчыва, то іх можна ўжываць у мн. л.

  Salts can be made by direct combination of two elements. Солі можна атрымаць наўпростым злучэннем двух элементаў.

Прыналежны склон

Прыналежны склон абазначае прыналежнасць прадмета якой-небудзь асобе і ўтвараецца далучэннем да назоўніка канчатка -‘s, які вымаўляецца па тых жа правілах, як і канчатак мн. л. назоўнікаў.

Назоўнікі ў мн. л. з канчаткам –s/-es утвараюць прыналежную форму далучэннем толькі апострафа ‘.   Boys-boys’ хлопцы- хлопцаў boys’ shoes чаравікі хлопцаў ці хлапечыя чаравікі ці чаравікі для хлопцаў.

Калі назоўнікі ў мн. л. не маюць канчатку -s/-es, то ў прыналежнай форме да іх дадаецца канчатак ‘s. children-children’s  дзеці- дзіцячы

Прыналежная форма таксама ўжываецца з назоўнікамі і прыслоўямі, што абазначаюць час і адлегласць, з назвамі краін, гарадоў, суднаў і са словамі world, country, city, ship, party, army, family. 

           China is the world’s  most populous country. Кітай - самая населеная краіна свету.

Словы house, shop часта апускаюцца пасля назоўнікаў у прыналежнай форме, якія абазначаюць прыналежнасць дома, крамы дадзенай асобе.

Chemist’s аптэка, butcher’s мясная лаўка 

Прыметнік The Adjective

Прыметнікі ў англійскай мове не змяняюцца ні па родах, ні па ліках, ні па склонах.

Прыметнікі маюць звычайную, параўнальную і найвышэйшую ступені параўнання.

Аднаскладовыя і двухскладовыя прыметнікі, што канчаюцца на –y, -er, -ow, -ble , а таксама некалькі іншых двухскладовых прыметнікаў утвараюць параўнальную ступень далучэннем да звычайнай ступені суфікса -er, а найвышэйшую ступень далучэннем суфікса. –est. Перад прыметнікам у найвышэйшай ступені заўсёды стаіць азначальны артыкль the. Артыкль не ўжываецца, калі перад прыметнікам стаіць прыналежны займеннік. my best friend мой найлепшы сябар. Mary is her eldest daughter. Мэры- яе старэйшая дачка.

Узор утварэння ступеняў параўнання.
	Звычайная ступень
	Параўнальная ступень
	Найвышэйшая ступень

	cold  халодны
small малы
easy лёгкі
	colder  хадладнейшы

smaller  меншы

easier  лягчэйшы
	The coldest  найхаладнейшы

The smallest  найменшы

The easiest  найлягчэйшы


Заўвага. Пры ўтварэнні параўнальнай і найвышэйшай ступені на пісьме выконваюцца наступныя правілы:

а) нямая –е ў канцы слова знікае.  nice-nicer-the nicest
б) у аднаскладовых прыметніках зычная пасля адной галоснай падвойваецца, каб захаваць склад закрытым.  hot-hotter- the hottest

в) канцовая –у пасля зычнай мяняецца на –і: busy- busier- the busiest

Шматскладовыя (difficult, interesting) і большасць двухскладовых (active, famous і інш.) прыметнікаў утвараюць параўнальную ступень з дапамогаю слова  more, а найвышэйшую- з дапамогаю слова  most і азначальнага артыклю ці займенніка.

difficult- more difficult- the most difficult,  active- more active –the most acive/ its most active member
Параўноўваючы дзве якасці мы можам сказаць, дапрыкладу: 

Гэтая машына даражэйшая за тую. Па-англійску гэта перадаецца так: 

This car is more expensive than that one.

Параўнанне можа быць не толькі ў бок большай якасці, але і ў бок меншай.

У гэтым выпадку ўсе прыметнікі утвараюць ступені параўнання аднолькава: для параўнальнай ступені ўжываецца слова less,  для найвышэйшай, –the least.

Interesting- less interesting – the least interesting 

 I am less busy today than yesterday. Сёння я менш занятая чым учора.

Для параўнання двух аднолькавых якасцяў прыметнікаў прыметнік у звычайнай ступені ставіцца паміж словамі as… as… -гэткі ж ... як...
The girls are as clever as the boys. Дзяўчаты гэткія ж разумныя як і хлопцы.
Для адмоўных  сказаў ужываюцца словы    not so… as… не такі …як… альбо not as ... as 

This way is not so long as that. Гэты шлях не такі доўгі, як той.

Некаторыя прыметнікі маюць асобыя формы ступеняў параўнання.

	Звычайная ступень
	Параўнальная ступень
	Найвышэйшая ступень

	Good добры
Bad дрэнны, кепскі
Many, much 
Little  малы
Far  далёкі
Old  стары                                                     
	Better  лепшы

Worse  горшы

More  большы

Less  меншы

Farther  далейшы

Further наступны, далейшы

Older  старэйшы

Elder старэйшы, большы (са словамі sister, brother)
	The best  найлепшы

the worst  найгоршы

the most самы, най-

the least  найменшы

the farthest  самы далёкі

the furthest  самы далёкі

the oldest  найстарэйшы

the eldest самы старэйшы
(са словамі sister, brother)


Слова “такі” без параўнання перадаецца па- англійску двума словамі: so i such. Правіла ўжывання наступнае: калі пасля прыметніка няма назоўніка, то ўжываецца слова  so, калі пасля прыметніка стаіць назоўнік, то ўжываецца слова such.  

The story was so dull. Гісторыя была такая нудная. It was such an easy game to play. Гэта была такая лёгкая гульня.

Прыслоўе The Adverb

Прыслоўі ў англійскай мове бываюць простыя і вытворныя. Вытворныя ўтвараюцца ад прыметнікаў з дапамогаю суфікса –ly.

Nice- nicely, quick-quickly, slow- slowly
Прыметнікі, што канчаюцца на галосную –у  мяняюць яе на –і перад суфіксам –ly.

Happy –happily шчаслівы- шчасліва

Шэраг прыслоўяў не адрозніваеца па форме ад прыметнікаў. Дапр. fast, long, far, little, much, early, late, straight, а таксама daіly, weekly, monthly, і інш., утвораныя ад назоўнікаў з дапамогаю суфікса –ly.

He did not sleep long. Ён спаў нядоўга (long прыслоўе). She wore a long dress. Яна насіла доўгую сукенку (long прыметнік). This is a daily newspaper. Гэта штодзённая газета.
Прыслоўі too і also  у значэнні таксама ўжываюцца ў сцвярджальных і пытальных сказах. 
I love you too. Я цябе таксама кахаю.

У адмоўных сказах у тым жа значэнні ўжываецца прыслоўе either-таксама не . 
I don’t like it either. Мне гэта таксама не падабаецца.
Прыслоўі too i either стаяць у канцы сказа. Але калі прыслоўе too мае значэнне занадта, задужа то яно стаіць перад тым словам, якое яно вызначае.

It’s too hot here. Тут надта/ занадта спякотна.
Некаторыя прыслоўі, дапр. late /позні, позна/, near /блізкі, блізка/ маюць дзве формы: адна супадае з прыметнікам, другая ўтворана  з суфіксам  -ly. Гэтыя формы маюць рознае значэнне.

Lately  мае значэнне “нядаўна”, nearly - “амаль”.

Вельмі часта ў англійскай мове ўжываецца прыметнік там, дзе ў беларускай было б прыслоўе.

      high in the sky – высока ў небе

Ступені параўнання прыслоўяў утвараюцца гэтак сама, як і ступені параўнання  прыметнікаў, але без ужывання артыкля. 

Аднаскладовыя прыслоўі і двухскладовае прыслоўе early утвараюць параўнальную ступень далучэннем суфікса –er , а найвышэйшую ступень далучэннем суфікса  -est да звычайнай ступені. Пры далучэнні суфіксаў адбываюцца тыя ж арфаграфічныя змены, што і ў прыметнікаў.

Late- later- the latest позна-пазней- самае позняе,  early- earlier- the earliest рана- раней- найраней
Прыслоўі, утвораныя ад прыметнікаў з дапамогаю суфіксу  –ly утвараюць параўнальную ступень з дапамогаю слова  more, а найвышэйшую - з дапамогаю слова most
Brightly- more brightly - most brightly ярка-ярчэй- найярчэй.  Звярніце ўвагу на неўжыванне артыкля the пры ўтварэнні найвышэйшай ступені. Гэта таму, што прыслоўі ўжываюцца з дзеясловамі, а не з прыметнікамі.
Прыслоўі оften, quickly, slowly, loudly могуць утвараць параўнальную і найвышэйшую ступень як з дапамогаю словаў  more, most, гэтак і з дапамогаю суфіксаў –er, - est.

Некаторыя прыслоўі маюць асобыя формы ступеняў параўнання.
	Звычайная ступень
	Параўнальная ступень
	Найвышэйшая ступень

	Well  добра
Badly  дрэнна, пагана
Much  шмат, багата
Little  мала

far  далёка
	Better  лепей, лепш
Worse  горш
More  болей, больш
Less меней, менш

Farther/ further далей  
	Best найлепш
Worst найгорш
Most найбольш
Least найменш
Farthest/ furthest найдалей


Многія прыслоўі выступаюць у сказе ў ролі акалічнасьці. Акалічнасьці часу, месца і іншыя маюць схільнасьць стаяць у канцы англійскага сказа. Параўнай:  Сёння добрае надвор’е. The weather is fine today. 

То бок, англійскі апавядальны сказ схільны да наступнага парадку: дзейнік- выказьнік- дапаўненне- акалічнасьць. Беларускі сказ нашмат вальнейшы ў парадку словаў, дапрыкладу:

Цяпер мы туды ніяк не заедзем. (Акалічнасьць часу- дзейнік- акалічнасьць месца- акалічнасьць спосабу дзеяння- выказнік).

Займеннiк.  The Pronoun
У англійскай мове асабовыя, прыналежныя,  зваротныя займеннікі змяняюцца па асобах, ліках і родах. 

	Лік
	Асоба
	Асабовы
	Прыналежны
	Зваротна-узмацняльныя

	Адзіночны
	1   я
2   ты

3   ён

     яна

     яно
	I          me   я, мяне, мне

you     you    ты, табе, цябе

he        him    ён, яму, яго

she      her    яна, ёй, яе

it         it    яно, яму, яго
	My       mine   мой

Your     yours твой

 His       his   ягоны

 Her       hers  ейны

  Its        its  ягоны
	Myself    сабою

Yourself  табою, сабою

Himself   ім, сабою

Herself    ёю, сабою

Itself   ім, сабою

	Множны
	1   мы

2  вы

3  яны
	We      us    мы, нам, нас

You     you   вы, вам, вас

 they   them    яны  ім, іх
	 Our     ours   наш

 Your   yours  ваш

 their    theirs  іхні
	Ourselves  намі, сабою

Yourselves  вамі, сабою

Themselves  імі, сабою


Асабовыя займеннікі I, he, she, it, we, you, they ужываюцца як дзейнік і як імянная частка састаўнога выказніка, а займеннікі me, him, her, it, us, you, them як дапаўненне.

З прыналежных займеннікаў формы my, your, his, her, its, our, their ужываюцца толькі перад назоўнікамі, тады як формы  mine, yours, his, hers, its, ours, theirs перад назоўнікамі ніколі не ўжываюцца, бо самі замяняюць раней згаданы назоўнік.
Зваротна-узмацняльныя  займеннікі ўжываюцца пасля займеннікаў і назоўнікаў для ўзмацнення іх значэння. Звычайна яны перакладаюцца  словам “сам, сабою”.

	Адзіночны лік
	Множны лік

	myself  сам, сама
yourself  сам, сама, сабою
himself   сам
herself   сама
itself   само
	ourselves  самі, сабою
yourselves  самі
themselves  самі


Калі ўзмацняльны займеннік адносіцца да дзейніка, то ён звычайна стаіць у канцы сказа.

I did it myself. Я зрабіў гэта сам./ Я сам зрабіў гэта. / Я зрабіла гэта сама./ Я сама зрабіла гэта.

Займеннікі some, any, no і іх вытворныя ўжываюцца ў розных тыпах сказаў.

	Сцвярджальныя сказы
	some
	something
	somebody
	someone

	Адмоўныя сказы
	(not) any

  no
	(not) anything

nothing
	(not) anybody

nobody
	(not) anyone

no one

	Агульныя 

 пытанні
	any
	 anything
	anybody
	anyone

	Спецыяльныя пытанні
	some
	something
	somebody
	someone

	Просьбы
	some
	something
	somebody
	someone


У англійскай мове ў адмоўным  сказе можа быць толькі адно адмоўе, таму калі ў сказе стаіць адмоўны займеннік no, nobody, то дзеяслоў ужываецца ў сцвярджальнай форме.
     Nobody came. Ніхто не прыйшоў.

Займеннік one ужываецца для абазначэння няпэўнай асобы. 

    One usually writes it thus.  Звычайна гэта пішуць так.

Займеннік one (pl. ones) ужываецца для замены раней памянёнага злічонага назоўніка.
If you have no satellite dish you must buy one. Калі вы не маеце спадарожнікавай антэны, вам трэба купіць яе.
Лічэбнік  The Numeral

Лічэбнікі дзеляцца на колькасныя і парадкавыя.

Колькасныя лічэбнікі.

Лічэбнікі першага дзесятку з’яўляюцца асновай усіх лічэбнікаў. Лічэбнікі ад 13 да 19 утвараюцца ад адпаведных лічэбнікаў далучэннем суфіксаў –teen , назвы дзесяткаў- далучэннем  суфікса –ty.

Лічэбнікі 11, 12, 100, 1000, 1000 называюцца адпаведна eleven, twelve, hundred, thousand, million.

Састаўныя лічэбнікі ўтвараюцца спалучэннем простых лічэбнікаў.

Напр. 23- twenty-three, 68- sixty-eight
Паміж сотнямі з дзесяткамі і адзінкамі ставіцца ставіцца злучнік  and.

552- five hundred and fifty- two; 403- four hundred and two.

Даты гадоў чытаюцца так: 1906- nineteen hundred and six, альбо nineteen oh six.

1410- fourteen hundred and ten

                                           1948-  nineteen forty eight 

2003 – two thousand and three

Заўвага:

Шэраг лічэбнікаў пры далучэнні суфіксаў –teen i –ty мяняюць напісанне кораня і вымаўленне.

Three-thirteen- thirty, five- fifteen- fifty, two-twelve-twenty

Four- forty – мяняецца толькі напісанне кораня.

Са словамі hundred, thousand, million замест лічэбніка one можа ўжывацца неазначальны артыкль  а.

one hundred, a hundred                 

Словы hundred, thousand, million пры ўжыванні з іншымі лічэбнікамі не маюць канчаткаў множнага ліку.
Two million books - два мільёны кніжак, three thousand red roses - тры тысячы чырвоных руж
На пісьме кожныя тры разрады аддзяляюцца коскаю. У дзесятковых дробах цэлая частка ад дробавай  адзяляецца кропкаю. 

2,345, 678 two million three hundred and forty five thousand six hundred and seventy eight;
4.05  four point nought five
Парадкавыя лічэбнікі.

Парадкавыя лічэбнікі за выняткам першых трох утвараюцца ад адпаведных колькасных лічэбнікаў з дапамогаю суфікса –th. 

Four- fourth, thirteen- thirteenth/
Першыя тры парадкавыя лічэбнікі ўтвараюцца так:

One- first, two- second, three- third. /першы, другі, трэці/
Заўвага:

Некаторыя лічэбнікі, пераходзячы ў разрад парадкавых,  мяняюць сваю арфаграфію. 

Five- fifth, nine- ninth, eight- eighth, twelve- twelfth

Пры ўтварэнні парадкавых лічэбнікаў, што абазначаюць дзесяткі, канцавая літара –у мяняецца на –іе. 
Forty-fortieth, seventy- seventieth

4,653rd-  Four thousand six hundred and fifty-third 
Простыя арыфметычныя дзеянні вымаўля.цца так:

4+2=6  four plus two is six
4-2=2  four minus two is two
4:2=2  four divided by two is two
4х2=8  four by two is eight.

Дзеяслоў The Verb

Англійскі дзеяслоў  мае катэгорыю часу, асобы, ліку, стану. Дзеяслоў вельмі бедны на канчаткі.

Часоў, як і ў беларускай мове, тры: мінулы - past, цяперашні- present, прышлы або будучы –future. Існуе таксама будучы ў мінулым- future-in-the-past. Ролю беларускага даўномінулага незавершанага часу выконвае past perfect.

Неазначальная форма мае пры сабе  часціцу  to: to make рабіць, to stand стаяць.
  Словы Indefinite, Continuous, Perfect выражаюць характар дзеяння, выражаны дзеясловам, гэта сістэма часу. Не блытаць з паняткам “час”. 

Асобаў пяць (формы  “ты” і “вы” не адрозніваюцца). 

Лікі два- адзіночны і множны.

Мадальныя дзеясловы can, may, must не маюць катэгорыі ліку і асобы, да таго ж ужываюцца не ва ўсіх часах.

Адмоўная часьціца not у выказьніку ставіцца пасьля дапаможнага дзеяслова, мадальнага дзеяслова і дзеяслова to be. She is not in. He doesn’t play piano. We shouldn’t go there. 
Найважнейшымі дапаможнымі дзеясловамі ёсць  to be, to have, to do. Вось іх формы ў цяперашнім часе.



	Лік
	Асоба
	To be
	To have
	To do

	Адзіночны лік
	I

you

he (she, it)
	am

are

is
	have

have

has
	do

do

does

	Множны лік
	we

you

they
	are

are

are
	have

have

Hhve
	do

do

do


Англійскі дзеяслоў мае чатыры асноўныя формы. Гэта інфінітыў -Infinitive, просты мінулы час Past Indefinite/ Simple Past,  дзеепрыметнік мінулага часу- Past participle  ці Partіciple II, дзеепрыметнік цяперашняга часу – Participle I, (у беларускай мове адсутнічае). /Пра дзеепрыметнікі глядзі далей./

Формы Past Indefinite i Participle II  гэтак званых “правільных” дзеясловаў супадаюць.

Утварэнне часоў дзеяслова.

Цяперашні  просты  час  / Present Indefinite ён жа Simple Present / не мае асабовых канчаткаў, акрамя трэцяй асобы адзіночнага ліку, якая мае канчатак –s.  To make: I make, you make, he/ she/ it makes, we make, they make 
Мадальныя дзеясловы не маюць аніякіх канчаткаў. I can, you can, she/ he can, we can, they can.

Просты мінулы час /Past Indefinite , ён жа  Simple Past/ правільных дзеясловаў утвараецца далучэннем да формы цяперашняга часу канчатку –ed, агульнага для ўсіх асобаў
To finish: I, you, he/she/it, we, they finished

Канчатак вымаўляецца як [t] пасля глухіх зычных (акрамя [t]), як [d] пасля галосных і звонкіх зычных (акрамя [d]), як [id] (пасля [t] і [d])

[t] worked; [d] loved, tied; [id] acted

Няправільныя дзеясловы-іх у англійскай мове 144- утвараюць формы простага мінулага часу і дзеепрыметнікаў  мінулага часу  змяненнем галоснай кораня, змяненнем самога кораня ці ніяк не мяняюцца. Такія формы дзеясловаў належыць запамінаць.

Give-gave-given, go- went-gone, put-put-put 

Прышлы/ будучы час /Future Indefinite, ён жа Simple Future/ утвараецца з дапамогаю дапаможных дзеясловаў shall /для першай асобы адз. і множнага ліку/ i will /для астатніх асоб/, якія ставяцца перад формаю інфінітыву без часціцы to. Дзеяслоў will зараз паступова выцясняе дзеяслоў shall.

I shall write, we shall write, you, he/ she/ it, they will write.  Але можна сказаць I will write, we will write.

Дзеепрыметнікі цяперашняга часу ўтвараюцца далучэннем да формы цяперашняга часу канчатку –ing.

Go- going, take- taking,  run- running, die- dying

Табліца часоў і сістэмы часоў незалежнага стану, іначай  Active Voice.

/на прыкладзе дзеяслова to finish/
	Час
	                    Сістэма часоў

	
	Indefinite
	Continuous
	Perfect
	Perfect Continuous

	Present
	I finish/ he finishes
	I a     I am finishing
	I have finished
	I have been finishing

	Past
	I finished
	I was finishing
	I had finished
	I had been finishing

	Future
	I shall /he will finish
	I shall be finishing
	I shall have finished
	I shall have been finishing

	Future –in-the-Past
	…I should finish
	
	
	


Часы сістэмы Continuous.
Неазначальная форма гэтай сістэмы to be + verb + ing: to be reading, to be taking 

У які час паставіш дзеяслоў to be, такі час і будзе.  He is  reading a text. (Present Cont.) He was reading a text. (Past Cont.) He will be reading a text. (Future Cont.) Ён чытае/ чытаў/ будзе чытаць тэкст.

Часы сістэмы Perfect.

Неазначальная форма гэтай сістэмы to have + past participle; для правільных дзеясловаў to have + verb + ed.

У які час паставіш дзеяслоў to have, такі час і будзе. She has turned on the light. (Present Perf.) Яна запаліла святлою. She had turned out the light before leaving the room. (Past Perf.) Яна патушыла святло выходзячы з пакою. 
Загадны лад.

Загадны лад мае аднолькавыя формы для ўсіх асоб.

Як сцвярджальная форма загаднага ладу ўжываецца дзеяслоў без часціцы  to.

Take the plate! Go home! Help me! Вазьмі(це) талерку!/ Ідзі(це) дадому!/ Памажы(це) мне!

Адмоўная форма загаднага ладу ўтвараецца з дапамогаю дапаможнага дзеяслова to do i адмоўнай часціцы not.

Do not take the plate! Don’t go home! Не бяры(це) талерку!/ Не ідзі(це) дадому!
Залежны стан The Passive Voice

Калі неабходна выдзеліць асобу ці прадмет, якія падвяргаецца дзеянню ці калі няма неабходнасці ўпамінаць асобу, якая выконвае дзеянне, тады ўжываецца залежны стан.

У якасці выказніка могуць выкарыстоўвацца пераходныя дзеясловы з прамым дапаўненнем, а таксама непераходныя дзеясловы з прыназоўнікам і ўскосным дапаўненнем. Прыназоўнік стаіць адразу пасля дзеяслова..

У сказах залежнага стану няма сапраўднага дзейніка. Ягоную ролю выконвае дапаўненне  таго ж сказа ў незалежным стане. Параўнай: Хлопчык узяў кнігу. / Кніга была ўзятая хлопчыкам. (Кніга не робіць ніякага дзеяння, яна не дзейнічае, яна аб’ект дзеяння хлопчыка.) 

Залежны стан мае тыя ж  часы сістэмы часоў, што і незалежны стан.

Утвараецца залежны стан па той жа схеме, што і беларускі, г. зн. выкарыстоўваюцца дзеяслоў  

Быць+ дзеепрыметнік прошлага часу, у англійскай мове гэта to be + past participle.

   Радыёпрымач быў зроблены ў Беларусі. The radio was made in Belarus. 

   Прыклад залежнага стану з непераходным дзеясловам. The doctor was sent for. Паслалі па лекара.

У які час паставіш дзеяслоў to be, такі час і будзе.

	
	Indefinite
	Continuous
	Perfect

	Present
	I am invited
	I am being invited
	I have been invited

	Past
	I was invited
	I was being invited
	I had been invited

	Future
	I shall be invited
	----
	I shall have been invited

	Future-in-the-Past
	…I should be invited
	
	


Выказнік залежнага стану можа мець у сваім складзе мадальны дзеяслоў can, may, must
       The box can be opened easily. Скрыначку можна лёгка адчыніць. /Скрыначка можа быць лёгка адчынена./   
     Англійскія сказы ў залежным стане на беларускую мову перакладаюцца рознымі спосабамі і не абавязкова залежным станам. Асабліва трэба звяртаць увагу на Present Indefinite/ Simple Present  бо ў беларускай мове няма формаў цяперашняга часу для дзеяслова “быць” - to be.

   He is allowed to stay at home. Яму дазваляюць/ яму дазволена заставацца дома. /безасабовы сказ з зменаю формы фармальнага дзейніка/

  They are influenced easily.  Яны лёгка паддаюцца ўплыву. / асабовы сказ у незалежным стане з зваротным дзеясловам/ 

   The door is shut at once.  Дзверы адразу зачыняюцца.  /незалежны  стан з зваротным дзеясловам/  

   The young man was introduced  to the lady.  Маладога чалавека прадставілі пані. /безасабовы сказ у незалежным стане/
  Коратка пра пытанні да сказаў.

 Агульнае пытанне ўтвараецца пастаноўкаю дапаможнага дзеяслова на першае месца ў сказе.

Калі ў сказе ёсць дзеяслоў to be ў любой асабовай форме, а таксама мадальныя дзеясловы can/ could, may/ might, must, ought to, should то ў агульным пытанні на першае месца ставяцца яны.

 He is a driver. Is he a driver?

 They have come home. Have they come home?

She must find the book. Must she find the book?

Сказы ў Present Simple i Past Simple не маюць дапаможных дзеясловаў. Агульныя пытанні да іх утвараюцца з дапамогаю дзеяслова to do. (3 а. адз.л. does, мінулы час did). Do/ does/ did адпавядае беларускай пытальнай часціцы “ці”. Пасля do, does, did дзеяслоў не мае аніякіх канчаткаў, то бок стаіць у фoрме інфінітыву без часціцы to.

They read at the lesson. Do they read at the lesson? Ці чытаюць яны на ўроку?

He reads at the lesson. Does he read at the lesson? Ці чытае ён на ўроку?

She helped him. Did she help him? Ці дапамагла яна яму? (дзеяслоў help cтаіць у неазначальнай форме)

 Спецыяльнае пытанне  мае пытальнае слова, якое замяняе які-небудзь член сказа і стаіць перад дапаможным дзеясловам.

  She wrote an interesting novel. What did she write? 

Пытанне да дзейніка у Present i Past Simple не патрабуе do/ does/ did.
Who wrote an interestng novel? 

Альтэрнатыўнае ці выбарнае пытанне мае ў сабе злучнік or “ці”. 

Is it a pen or a pencil? Гэта ручка ці аловак?

What does he read, a book or a magazine? Што ён чытае: часопіс ці кнігу?

Пытанне з перапытаннем, г. зв. tag questions- гэта звычайны апавядальны сказ з перапытаннем.

Перапытанне робіцца так: 1. Дзейнік замяняецца займеннікам. 2. Выказьнік замяняецца дапаможным дзеясловам (калі ён ёсьць ці патрэбен- гл. правіла пастаноўкі агульных пытанняў). Дапаможны дзеяслоў сьцьвярджальнага сказу стаіць у адмоўнай форме, адмоўнага сказу- у сьцьвярджальнай форме.

The man drives the car. The man drives the car, doesn’t he? (дзейнік the man заменены займеннікам he, выказьнік drives - дзеясловам does у адмоўнай форме, бо сказ сьцьвярджальны). The girl cannot knit. The girl cannot knit, can she? (мадальны дзеяслоў can стаіць у адмоўнай форме, таму паўтараецца ў сьцьвярджальнай.)

Сьпецыяльнае пытанне –гэта пытанне да якога-небудзь члена сказа. Замест гэтага члена сказа стаіцца пытальнае слова. Само пытанне фармуецца па правілах агульнага пытання, але перад дзеясловам ставіцца пытальнае слова.

  The girl takes a nice mirror from the bag.  

1. Does the girl take a nice mirror from the bag? (агульнае пытанне- базавае.)

2. Who takes a nice mirror from the bag?  (пытанне да дзейніка  the girl не патрабуе дапаможнага  дзеяслова.)

3. What does the girl take from the bag?  (пытанне да дапаўнення  a nice mirror)

4. Where does the girl take a nice mirror from?  (пытанне да акалічнасьці месца from the bag.)

5. What mirror does the girl take from the bag? (пытанне да азначэння пры дапаўненні  nice)

Калі сказ адмоўны, то пры фармаванні агульнага і сьпецыяльнага пытанняў адмоўе часьцей за ўсё можна адкінуць і ставіць пытанне як да сьцьвярджальнага сказу.

The boy doesn’t like snakes. Does the boy like snakes? 

Дапасаванне часоў.

Ідэя дапасавання часоў заключаецца ў тым, што часавая форма выказніка даданага сказа залежыць ад часавай формы выказніка галоўнага сказа.   

Галоўны сказ можа стаяць перад даданым, у сярэдзіне даданага, пасля даданага.

Калі выказнік у галоўным сказе мае форму цяперашняга ці будучага часу, то ў даданым сказе выказнік ставіцца ў тым часе, які патрэбен па сэнсу.

Калі выказнік у галоўным сказе стаіць у адным з мінулых часоў, то ў даданым сказе адбываецца зрух часу ў мінулы  ў параўнанні з тым, які патрэбен па сэнсу і сітуацыі

She said he would come in time. Яна сказала, што прыдзе своечасова.
Зрух часоў адбываецца па наступнай схеме.
	Час, патрэбны па сэнсу і сітуацыі
	Present 

Indefinite
	Present 

Continuous
	Present Perfect
	Past Indefinite
	Past 

Conti-nuous
	Past Perfect
	Future Indefinite

	час, які ўжываецца ў даданым сказе
	Past Indefinite
	Past

Continuous
	Past Perfect
	Past Perfect
	Past Perfect Conti-nuous
	Past Perfect
	Future-in-the Past 


Пры пераводзе простай мовы ва ўскосную адначасна з зрухам часоў мяняюцца і некаторыя указальныя займеннікі, прыслоўі і іншыя словы, што абазначаюць час дзеяння.

	У простай мове
	Ва ўскоснай мове

	This, these

Now

Here

Today

Tomorrow

The day after tomorrow

Yesterday

The day before yesterday

ago
	That, those

Then

There

That day

The next day

Two days later

The day before

Two days before

Before


He said: “We have a lot of  pens here”. Ён сказаў: “У нас тут багата ручак”. 

He said they had a lot of pens there. Ён сказаў, што ў іх багата ручак. /Літаральна “што ў іх там было  багата ручак”/

Заўвага.

У некаторых выпадках у даданых сказах часавага зруху не адбываецца.

1. Дзеяслоў у азначальных, прычынных і параўнальных даданых сказах ставіцца ў той форме, якая адпавядае сэнсу і сітуацыі. 

      I couldn’t find the book you are speaking about.






2.  Дзеяслоў must ужываецца ў даданым сказе незалежна ад часу дзеяслова ў галоўным сказе.

 The mother told the children that they must not play in the street.

3. Калі ў даданым сказе ўказана пэўная дата падзеі, то ўжываецца Past Indefinite.

He said  that he was born in 1992.   

4.
Няма часавага зруху і тады, калі ён прывядзе да супярэчнасці з сапраўднасцю.   


I thought  you received this letter yesterday.

Ускосная мова.

Ускосная мова – гэта складаны сказ, які ўтрымлівае  апавядальны ці пытальны сказ альбо загад. Сінтаксічна гэта дапаўненне. Апавядальны сказ разглядаўся вышэй.

 Трэба толькі заўважыць, што вельмі часта ў англійскім даданым сказе апускаецца злучнік that “што”. They said he had come. Яны сказалі, (што) ён прышоў. Пры перакладзе з англійскай на беларускую яго трэба аднаўляць.

  Пры перадачы ва ўскоснай мове пытальнага сказа пытальнае слова робіцца злучнікам.

 “When will she come?”,  he asked. He asked when she would come. “Калі яна прыдзе?”, -спытаў ён. Ён спытаў, калі яна прыдзе. 
Агульнае пытанне далучаецца з дапамогаю злучніка whether- ці.
“Is the boss in?”, he asked. He asked whether the boss was in. “Начальнік у кабінеце?”, -спытаў ён.

Ён спытаў, ці ў кабінеце начальнік.

Загадны лад перадаецца так:  дзеяслоў у загадным ладзе  падаецца неазначальнай формай без часціцы to. “Take the knife”, he told. . “Вазьмі/це нож”,- загадаў ён. Ва ўскосным загадзе часціца to далучаецца да дзеяслова. He told /me, us/ to take the knife. Ён загадаў /мне, нам і пад./ ўзяць нож.

Адмоўная форма загаднага ладу мае пры інфінітыве адмоўе “not”
  “Don’t touch the picture!”, he ordered. “Не чапай карціну!”  He ordered not to touch the picture. Ён загадаў не чапаць карціну.

У англійскай мове ёсць багата дзеясловаў, утвораных  дзеясловам і прыназоўнікам, дапр.  to come in зайсці, to give up кінуць.  Яны функцыянуюць як звычайныя дзеясловы. Звычайна многія з іх маюць сінонімы французскага і лацінскага паходжання. Да пададзеных вышэй дзеясловаў сінонімамі будуць адпаведна to enter, to cease/to surrender.

У пытальных сказах часта прыназоўнік, які кіруе дзеясловам, ставіцца на канцы сказа: Where do you come from?  Адкуль ты прыехала?  (дзеяслоў to come from прыехаць з)  

Дзеепрыметнік The Participle

Дзеепрыметнік- безасабовая форма дзеяслова, якая мае ўласцівасці прыметніка, прыслоўя і дзеяслова. У гэтай якасці можа выконваць ролю азначэння пры назоўніках, акалічнасцю, быць імянною часткаю састаўнога выказніка.

Дзеепрыметнік мінулага часу правільных дзеясловаў супадае па форме з простым мінулым часам Simple Past / Past Indefinite: to prepare- prepared (падрыхтаваў/ падрыхтаваны). 

Няправільныя формы дззепрыметнікаў мінулага часу трэба запамятаць
Дзеепрыметнік цяперашняга часу ўтвараецца далучэннем да дзеяслова -ing: to answer –answering (які адказвае)
  На пісьме канцавая нямая –е дзеясловаў знікае.

  To take- taking. 

 Дзеясловы to lie, to die, to tie мяняюць -ie перад –ing на -у, адпаведна дзепрыметнік будзе

   lying, dying, tying
Шэраг  дзеясловаў падвойвае канцавую зычную для захавання закрытага складу.

To get-getting, to permit- permitting, to travel- travelling. (Дэталёвей глядзі большыя граматыкі.)  

Дзеепрыметнік мае наступныя формы:

	
	Непераходныя дзясловы
	Пераходныя незалежнага стану
	Пераходныя залежнага стану

	Present
	Going
	writing
	Being written

	Past
	Gone
	----
	written

	Perfect
	Having gone 
	Having written
	Having been written


Дзеепрыметнік цяперашняга часу ўтварае зварот, г. зв. “аб’ектны склон з дзеепрыметнікам цяперашняга часу” пасля дзеясловаў, што перадаюць успрыманне рознымі органамі пачуццяў. 

Гэта дзеясловы to see, to watch, to to notice, to hear, to feel  ды іншыя.

Зварот –гэта спалучэнне займенніка ў аб’ектым склоне ці назоўніка ў агульным склоне і дзеепрыметніка цяперашняга часу. Ён аналагічны звароту “аб’ектны склон з інфінітывам”.

  На беларускую мову перакладаецца даданым сказам са злучнікам “як”.

    I saw her running./  I saw her run.   Я бачыў, як яна бегла.

 Аднак між гэтымі зваротамі ёсць розніца. Дзеепрыметнік перадае працяглае дзеянне, інфінітыў- у бальшыні выпадкаў закончанае дзеянне. Таму зварот з дзеепрыметнікам перакладаецца дзеясловам незакончанага трывання, а з інфінітывам –закончанага.

  I saw him crossing the street. Я бачыў, як ён пераходзіў вуліцу.

  I saw him cross the street. Я бачыў, як ён перайшоў вуліцу.  

З дзеепрыметнікам мінулага часу ўтвараецца зварот “аб’ектны склон з дзеепрыметнікам мінулага часу”. Ён ужываецца пасля  дзеясловаў to have, to get, to want, to wish, to watch, to hear, to see, to find.

    I want it done immediately. Я хачу, каб гэта было зроблена неадкладна.

    He must have his hair cut. Яму трэба пастрыгчы валасы.= Ён павінен пастрыгчыся.

 Гэты зварот з дзеясловам to have (to get) абазначае, што дзеянне выконваецца не самім дзейнікам, а іншай асобай для дзейніка.

 I must have my shoes repaired. Мне трэба парамантаваць чаравікі. (Г. зн. іх павінен парамантаваць нехта іншы.)  

Дзеепрыслоўе The Gerund

Дзеепрыслоўе, іначай герунд, неасабовая форма дзеяслова, якая выражае назоў дзеяння, мае ўласцівасці як назоўніка, гэтак і дзеяслова. У беларускай мове гэта словы кшталту “чытанне, плаванне ” і пад. Па форме герунд супадае з дзеепрыметнікам цяперашняга часу.

Герунд мае наступныя формы:

	Gerund
	Active
	Passive

	Indefinite
	writing
	being written

	Perfect
	having written
	having been written


  У школе вывучаецца толькі герунд Indefinite Active.

Як і назоўнік, герунд можа ўжывацца з прыназоўнікамі, мець пры сабе прыналежныя займеннікі ці назоўнікі ў прыналежнай форме.

    I don’t like his going there. Мне не даспадобы ягоная паездка туды.

Але ён не мае множнага ліку і не ўжываецца з артыклем.

Дзеяслоўныя ўласцівасці герунда праяўляюцца тым, што ён можа мець дапаўненне і азначацца прыслоўем.  

      I don’t like their long staying there. Мне не даспадобы іхняе доўгае знаходжанне там.

Герунд ужываецца ў наступных выпадках:

а) пасля дзеясловаў і прыметнікаў з прыназоўнікамі.

To succeed in, to think of, to insist on, to object to, to prevent somebody from, to get used to, to be fond of, to be proud of
He succeeded in winning the prize. Яму ўдалося выйграць прыз.

b) пасля дзеясловаў

to finish, to stop, to go on, to give up, to put off, to postpone, to avoid, to mind, to mention, to remember, to suggest, I can’t help;
She gave up smoking. Яна кінула паліць тытунь.

c) пасля назоўнікаў

habit of, hope of, idea of, possibility of, objection to, way of
They abandoned the idea of going there. Яны адцураліся ад думкі пайсці туды.

d) пасля прыназоўнікаў з пераважным значэннем акалічнасці

after, on/upon, before, by, without, instead of, for, in
He washed his hands after finishing work. Ён памыў рукі пасля працы.

Пасля наступных дзеясловаў і спалучэнняў можа быць ужыты герунд ці інфінітыў:

To begin, to start, to like, to continue, to intend, it is no use, it is useless, it is no good, it is worth while  

(Больш падрабязны спіс слова і выразаў, што патрабуюць герунду шукай у большых граматыках.)

I like reading/ I like to read. Я люблю чытаць.

Герунд з папярэднім прыналежным займеннікам ці назоўнікам у прыналежнай форме ўтварае герундавы зварот.

    I expect to see you before my leaving the city. Я спадзяюся спаткацца з вамі да свайго ад’езду з гораду.

 Did you agree to Mother’s going  abroad? Ці пагадзіўся ты на матчын ад’езд за мяжу?

Умоўныя сказы  Сonditional sentences
Гэтыя складаназалежныя сказы маюць галоўны сказ і даданы ўмоўны злучаныя злучнікамi if, when. Існуюць тры тыпы ўмоўных сказаў. 

І тып выражае рэальна магчымую ўмову ў цяперашнім ці, часцей, будучым часе. 
Пасля if дзеяслоў ужываецца ў Present Indefinite, а ў галоўным сказе можа быць Future Indefinite  ці загадны лад.

If he comes, we’ll discuss the problem. Калі ён прыдзе, мы абмяркуем праблему.

If he comes, help him. Калі ён прыдзе, дапамажы яму. 

ІІ тып выражае магчымую, малаверагодную ці нерэальную ўмову ў цяперашнім ці будучым часе.

У даданым сказе ўжываецца Past Indefinite, а ў галоўным-  should/would з Indefinite Infinitive без to.  

If she stayed a little longer she would see her idol.
Калі б яна засталася крышку даўжэй, яна пабачыла б свайго ідала.
Заўвага: Дзеяслоў to be у даданым сказе мае форму were для ўсіх асоб.
ІІІ тып умоўных сказаў выражае ўмовы, якія не адбыліся ў мінулым, а таму невыканальныя.

У гэтым тыпе сказаў у даданым сказе ўжываецца Past Perfect, а ў галоўным- should/would з Perfect Infinitive без  to.

If they had inspected the place more carefully they would have found the weapons of mass destruction.

Калі б яны праінспектавалі тое месца дбайней, то яны знайшлі б зброю масавага знішчэння.   
Для лепшага разумення ўтварэння запомні: умоўныя сказы ІІ і ІІІ тыпаў атрымліваюцца з сказаў І тыпу пасьлядоўнай пастаноўкай  яго ў мінулы час.

If he meets her he will recognise her. Калі ён сустрэне яе, то пазнае яе.

If he met her he would recognize her. Калі б ён сустрэў яе, то пазнаў бы яе.

If he had met her he would have recognized her.  Калі б ён сустрэў яе, то пазнаў бы яе.

Як відаць, сказы ІІ і ІІІ тыпу на  нашу мову перакладаюцца аднолькава. 

Інфінітыў  Infinitive
Інфінітыў у англійскай мове мае наступныя формы:

	Infinitive
	Intransitive verbs
	                          Transitive verbs

	
	
	            Active
	Passive

	Indefinite
	to sleep
	to stop
	to be stopped

	Continuous
	to be sleeping
	to be stopping
	-

	Perfect
	to have slept
	to have stopped
	to have been stopped


Ад інфінітыву зручна ўтвараць любыя часы. Акрамя таго, інфінітыў утварае розныя інфінітыўныя канструкцыі.

Дзеяслоўныя канструкцыі The Verbal Constructions

Гэта аб’ектны інфінітыўны зварот, суб’ектны інфінітыўны зварот і інфінітыўны зварот з прыназоўнікам  for.

Aб’ектны інфінітыўны зварот- гэта спалучэнне назоўніка з інфінітывам, якое выступае як складанае дапаўненне. (Слова “аб’ект”-значыць “дапаўненне”). Ён ужываецца пасля дзеясловаў to want, to wish, to desire, to like, to  prefer, to feel, to watch, to observe, to expect, to  know, to understand, to believe, to consider, to suppose, to prove, to assume, to think, to advise, to ask, to tell, to help, to order, to command, to cause, to make, to allow ды некаторых іншых і пасля выразу I should like. Сінтактычна такі зварот - дапаўненне.

The boy watched him to cross the street. Хлопчык пазіраў, як ён перайшоў вуліцу.

I should like him to bring me a dictionary. Мне хацелася б, каб ён прывёз мне слоўнік. 

Cуб’ектны інфінітыўны зварот- гэта спалучэнне назоўніка ці займенніка ў ролі дзейніка з інфінітывам як другой часткі састаўнога дзеяслоўнага выказніка. (Суб’ект- гэта дзейнік). Па-англійску гэты зварот называецца Nominative with the Infinitive. Дзеяслоўную частку гэтага выказніка складаюць пераважна дзеясловы ў форме залежнага стану, якія далучаюцца да інфінітыву.

Гэта дзеясловы to see, to say, to think, to believe, to find, to know, to make, to expect, to suppose, to report, to describe, to advise, to ask, to order.
He is said to be a good interpreter. Кажуць, што ён добры перакладчык.

Гэты зварот ужываецца, калі выказнік выражаны дзеясловамі to seem, to appear, to happen, to turn out у незалежным стане, а таксама калі імянная частка выказніка выражана словамі sure, certain, likely.

He is sure to come in time. Ён абавязкова прыдзе своечасова.

Iнфінітыўны зварот з прыназоўнікам  for- гэта спалучэнне прыназоўніка for+ назоўнік/ займеннік + інфінітыў.

It is necessary for  young people to study European languages. Маладым людзям неабходна вывучаць еўрапейскія мовы.

Словаўтварэнне

Словы ў англійскай мове ўтвараюцца рознымі спосабамі.

А) канверсіяй,  калі, як правіла, не мяняецца  напісанне і вымаўленне.

Milk- to milk  малако- малочны- даіць 

але:  йxport -to expуrt  экспарт- экспартаваць /тут адбыўся перанос націску/

Б) словаскладаннем

  Apple+ tree= apple-tree яблык + дрэва= яблыня

  Long+ hair = long-haired  доўгі+ валасы= доўгавалосы

В) з дапамогаю суфіксаў і прыставак

       Unexpectedly  un-expect-ed-ly =  не-чак-ан-а
Веданне словаўтваральных суфіксаў і прыставак вельмі карыснае.

Заўважу, што ў англійскай мове няма памяншальна-ласкальнага суфікса.
Суфіксы:
	Часціна мовы
	суфікс
	Вытворнае слова

	Назоўнік
	-er (-or)

-ist

-ism

-ness

-ment

-ion

-ship

-ant (-ent)

-ance (-ence)

-ity

-ian
--ation

-tion

-sion

-ssion
	To write- writer пісаць-пісьменнік

National- nationalist нацыянальны-нацыяналіст

Capital-capitalism капітал-капіталізм

Happy-happiness шчаслівы- шчасце

To move- movement рухацца- рух

To promote- promotion садзейнічаць- садзеянне

Friend-friendship сябар- сяброўства

To assist-assistant дапамагаць- памочнік

To perform-performance выконваць- выкананне

Active-activity актыўны- актыўнасць, дзейнасць

History- historian гісторыя- гісторык
federal-federation федэральны-федэрацыя

liberate-liberation  вызваляць- вызваленне
erode-erosion раз’ядаць- раз’яданне/ эрозія
sіt-session сядзець сесія

	Прыметнік
	-y

-able

-less

-ful

-ic

-al

-ical

-ous

-ive

-ish

-ant

-ent
	Rain-rainy дождж- дажджлівы

Reason-reasonable сэнс- разумны

Colour- colourless колер- бясколерны

Use-useful карысць- карысны

Economy-economic эканоміка - эканамічны

Center- central цэнтр- цэнтральны

Astronomy- astronomical астраномія- астранамічны

Danger-dangerous небяспека- небяспечны

Progress-progressive прагрэс- прагрэсіўны
fool- foolish дурань- дурнаваты, child-childish дзіця- дзяціны

distance-distant адлегласць-аддалены
silence-silent цішыня/ маўчанне- маўклівы

	Дзеяслоў
	-ate

-ize (-ise)

-fy

-en
	To isolate ізаляваць

Modern-to modernize  сучасны- мадэрнізаваць

Simple-to simplify  просты- спрашчаць

Sweet- to sweeten салодкі- падсаладзіць

	Лічэбнік
	-teen

-ty

-th
	Six-sixteen шэсць- шаснаццаць

Four-forty чатыры- сорак

Ten-tenth дзесяць- дзесяты

	Прыслоўе
	-ly
	Loud- loudly гучны- гучна


Прыстаўкі.

	Прыстаўкі
	Вытворнае слова

	Un-

In-, im-, il-, ir-

Re-

Dis-

Mis-
	True-untrue праўдзівы- непраўдзівы; to dress-to undress  апрануць- распрануць, сapable-incapable здольны- няздольны, legal- illegal законны- незаконны, regular-irregular правільны- няправільны
To write-to rewrite пісаць -перапісаць

To like-to dislike любіць- нелюбіць

To inform- to misinform інфармаваць- няправільна паінфармаваць


